
STELIS E LUSIGNIS
Noa

Roc. Sta plui 
dongje a fradis 
e amîs parcè che 
a podaressin dâti 
il consei just.

Taur. Tal lavôr tu 
rivis a meti in pratiche 
lis tôs cognossincis 
e i coleghis ti disin 
gracie.

Zimui. Tu stâs frontant 
cuistions une vore 
griviis in famee no stâ a 
imponi masse il to volê.

Gjambar. No stâ a cirî 
lusignis e reste cui pîts 
par tiere, come che tu âs 
za fat timp indaûr.

Leon. La int par denant ti 
riduce e par daûr e fevele 
mâl di te, no stâ a cjapâte 
e mostre di jessi plui fuart 
di ducj.

Vergjine. Viôt di vê 
plui cure dal to cuarp. Tal 
lavôr sclarissiti cui coleghis 
suntune cuistion che e je 
restade ingropade.

Bec di mont. Tu sês 
sflandorôs, plui tal lavôr 
che tal amôr, ma l'an che 
al ven dut al cambie.

Agarûl. Il cjâf al svole 
indaûr tal timp, tu ti 
impensis di personis 
che no tu viodis di 
un pieç: e je ore di 
clamâlis.

Pes. In amôr tu stâs une 
vore ben cun cui che tu 
âs dongje. Chest ti fâs 
vivi in ligrie.

Belance. Lis stelis no 
ti judin e dentri di te 
ti fasin ingrumâ une 
vore di pinsîrs bruts.

Sgarpion. Tal lavôr tu 
stâs frontant cuistions 
imberdeadis, ma tal 
amôr e je dute une 
altre musiche.

Sagjitari. Tu 
preferissis no fevelâ 
cun chei altris dai tiei 
problemis, no je la 
strade plui comude.

Pagjine curade
dal Sportel Regjonâl

pe Lenghe Furlane de

MAMAN

Pr o g j e t  p r o m ov û t  d i  ‘ L a  Vô s  d a i  Fu r l a n s ’  e  ‘ARLeF’
Ai 22 di Avrîl e 
cole la Zornade de 

Tiere, une ricorince 
par visâsi che al è 
impuartant rispietâ e 

tutelâ l’ambient e dutis lis 
creaturis. Par protezi il nestri 
planet dal incuinament, ducj 
o podìn fâ alc: stâ atents a 
no straçâ la aghe cuant che 
si lavìn i dincj; fâ la racuelte 
diferenziade cence lassâ ator lis scovacis; doprâ di plui la 
biciclete e mancul la machine par movisi. La salût de Tiere e 
je tes nestris mans, o vin di tignîle di cont!

Lu saveviso 

che…?

Pontut par pontut… 
e colore ! 

Cumò fâs tu!
Dulà si butial? Sielç il bidon 
just par fâ la diferenziade.

DOTORESSE, OPERARI, POMPÎR, 
POLIZIOTE

Vinars aes 18.30
e in repliche domenie
aes 7.00 e aes 13.00

Vuelistu tornâ
a viodi lis pontadis
di Maman?! Cirilis su

Cjale lis gnovis 
pontadis su 

ANCJE
'ON DEMAND'
SU

Ce sucedial intes Tieris dal Nord? La nêf e je verde e la 
aghe e je pardabon sporcje! Horaci e Sedna a pensin 

di savê cui che al è daûr di chescj disastris…

Cjalìn insiemi la pontade di 
Horaci “Nêf verde” su

CJALÌN 
INSIEMI

Ridi
a plene

panze!
Tra doi ecologjiscj: 

-Tu capissistu la ecologjie? 

-Sigûr! E je eco…logjiche!

